
EBAZPENA, INGURUMEN ADMINISTRAZIOAREN ZUZENDARIARENA, 2019KO ABUZTUAREN 

8KOA, ZEINAREN BIDEZ ZEHAZTEN BAlTA OIARTZUNGO ALT-6/ALTZIBAR MENDEBALDEA 

HIRIGINTZA LNTERBENTZIORAKO AREARI DAGOKION HIRI ANTOLAMENDUKO PLAN 

BEREZIAREN INGURUMEN-AZTERLAN ESTRATEGIKOAREN IRISMENA. 

AURREKARIAK: 

2019ko apirilaren 24an, OIARTZUNGO ALT-6/ALTZIBAR MENDEBALDEA hirigintza lnterbentziorako 

areari dagokion hiri antolamenduko plan bereziaren ingurumen-ebaluazio estrategikoa hasteko 

eskaera egin zuen Oiartzungo Udalak, Euskal Herriko lngurugiroa Babesteko Lege Orokorrak 

(otsailaren 27ko 3/1998 Legea) eta lngurumen Ebaluazioari buruzko Legeak (abenduaren 9ko 

21/2013 Legea) xedatutakoarekin bat etorriz. 

Eskabideari dokumentazio hau erantsi zitzaion : Planaren zirriborroa, hasierako dokumentu 

estrategikoa eta urriaren 16ko 211/2012 Dekretuak, planen eta programen ingurumenaren gaineko 

eraginaren ebaluazio estrategikoa egiteko prozedura arautzen baitu, V. eranskinean dakarren 

formularioa . 

2019ko martxoaren 29an, kontsulten-izapidea egin zen, abenduaren 9ko 21/2013 Legearen 19. 

artikuluan eta urriaren 16ko 211/2012 Dekretuaren 9. artikuluan ezarritakoa. Hauek dira ingurumen

organoak kontsultatu zituen administrazio publikoak eta interesdunak: 

Eusko Jaurlaritzako Kultura Ondarearen Zuzendaritza . 

Eusko Jaurlaritzako Osasun Publikoaren eta Adikzioen Zuzendaritza . 

URA. Uraren Euskal Agentz ia. 

Gipuzkoako Foru Aldundiko Kultura Zuzendaritza Nagusia. 

Gipuzkoako Ekologistak Martxan Elkartea 

Eguzkizaleak aisialdirako elkartea . 

Bestalde, egun horretan bertan, eragindako administrazio publikoen eta pertsona interesdunen 

eskura jarri ziren Planaren zirriborroa, hasierako dokumentu estrategikoa eta urriaren 16ko 211/2 

Dekretuaren V. eranskineko formularioa, lngurumen, Lurralde Plangintza eta Etxebizitza Sailaren 

webgunean, Planaren gainean interesa izan dezaketenak identifikatzeko. 

Dagokion legerian zehaztutako epea amaituta, Kultura Ondarearen Zu zendaritzaren, Osasun 

Publikoaren eta Adikzioen Gipuzkoako Zuzendaritzaren - biak Eusko Jaurlaritzarenak- erantzunak 

eta URA. Uraren Euskal Agentziaren txostena jaso dira, espedientean bertan islatutako emaitzarekin . 

Jasotako txostenak aztertuta, egiaztatu zen ingurumen-organoak bazituela behar beste judizio

elementu ingurumen-azterketa estrategikoaren irismen-dokumentua egiteko, abenduaren 9ko 

21/2013 Legeak 19. artikuluan eta urriaren 16ko 211/2012 Dekretuak 10. artikuluan diotenaren 

a rabera. 

ZUZENBIDEKO OINARRIAK 

lngurumen Ebaluazioari buruzko 2013ko abenduaren 9ko 21/2013 Legearen l. artikuluan 

xedatutakoaren arabera, hauxe da ingurumen-ebaluazioaren xedea: ingurumenean ondorio 

adierazgarriak eragin ditzaketen plan, programa eta proiektuen ingurumen-ebaluazioa arautu behar 

duten oinarriak ezartzea, ingurumenaren babes-maila handia bermatuta, garapen jasangarria 

sustatzea helburu hartuta. 

Halaber, Euskal Herriko lngurugiroa Babesteko Lege Orokorrak (otsailaren 27ko 3/1998 Legea) 42. 

artikuluan dioenaren arabera, ingurumen-inpaktuen ebaluazioek egoki bermatu beharko dute, 

besteak beste, helburu hau betetzen dela: hautabide egokienak hautatu ahal izateko, plangintza

prozesuaren lehen faseetan egingo dela ingurumenaren gaineko eraginei buruzko azterketa, betiere 

jardueren ondoriozko eragin metagarriak eta sinergikoak kontuan izanik. 

2013ko abenduaren 9ko 21/2013 Legearen 6.1. artikuluan ezarritakoaren arabera, ingurumen

ebaluazio estrategiko arrunta beharko dute administrazio publiko batek abian jarritako edo 

onetsitako planek eta programek, bai eta haien aldaketek ere, haien prestaketa eta onarpena 

beharrezkotzat jo badu legezko edo erregelamenduzko xedapen batek, artikulu horretan 

zehaztutako baldintzaren bat betetzen dutenean. 

Abenduaren 9ko 21/2013 Legeak xedatzen duenez, plan baten ohiko ingurumen-ebaluazioa hasteko, 

beharrezkoa da ingurumen-organoak ingurumen-azterketa estrategikoaren irismena zehaztea, 

eragindako administrazio publikoei eta interesdunei kontsulta egin ostean. Arau horrek 18.1. 

artikuluan xedatzen ditu hasiera-eskabideari erantsi beharreko dokumentuak, eta, abenduaren 9ko 

21/2013 Legeari aurka egiten ez zaionean, urriaren 16ko 211/2012 Dekretuaren 8. artikuluak zabaldu 

eta osatu egiten du hasierako dokumentu horri erantsi beharrekoaren edukia. 

Amaitzeko, ingurumen-azterketa estrategikoaren irismena zehazte aldera, aintzat hartu dira 2013ko 

abenduaren 9ko 21/2013 Legeak IV. eranskinean jasotako eskakizunak, ingurumen-azterketa 

estrategikoaren edukiari buruzkoak, bai eta 2012ko urriaren 16ko 211/2012 Dekretuak l. eta 11. 

eranskinetan jasotakoak ere, erreferentziazko dokumentuaren edukiari eta ingurumen

iraunkortasunari buruzko txostenaren edukiari buruzkoak, hurrenez hurren. 

Orain arte azaldutakoari jarraikiz, espedienteko txostenak aztertu dira, eta xedapen hauek guztiak 

ikusi dira: 3/1998 Lege Orokorra, otsailaren 27koa, Euskal Herriko lngurugiroa Babestekoa; 21/2013 

Legea, abenduaren 9koa, lngurumen Ebaluazioari buruzkoa; 211/2012 Dekretua, urriaren 16koa, 

planen eta programen ingurumenaren gaineko eraginaren ebaluazio estrategikoa egiteko prozedura 

arautzen duena; 77/2017 Dekretua, apirilaren 11koa, lngurumen, Lurralde Plangintza eta Etxebizitza 

Sailaren egitura organikoa eta funtzionala ezartzen duena; 39/2015 Legea, urriaren 1ekoa, 

Administrazio Publikoen Administrazio Prozedura Erkidearena; 40/2015 Legea, urriaren 1ekoa, 

Sektore Publikoaren Araubide Juridikoarena, eta aplikatzekoa den gainerako araudia. Horiek horrela, 

honako hau 

EBAZTEN DUT: 

lehena. Oiartzungo ALT-6/Aitzibar Mendebaldea hirigintza lnterbentziorako areari dagokion hiri 

antolamenduko plan bereziaren (aurrerantzean, Plana) ingurumen-azterlan estrategikoaren 

irismenari buruzko dokumentua ingurumen-ondoreetarako soilik formulatzea, jarraian adierazten 

diren terminoetan : 

1.- Planaren xedea 

Planaren xedea da Oiartzun udalerriko Altzibar auzoan bizitegi erabilerarako hiri-lurzoru 
finkatugabeko eremua zehatz-mehatz ordenatzea, HAPOren xedapen estrukturalei jarraiki. 

Planaren helburu zehatzak hauek dira : 

Agerrealde Etxadiarako sarbidea konpontzea 36 metroko diametroa duen biribilgune baten 
bidez Gl-3631 errepidean txertatuta, Altzibar auzoko hegoaldeko etorkizuneko saihesbidea 
alboratu gabe. 
Babestutako etxebizitza libreko bizitegi-programa garatzea eta horretarako nahitaezko 
zuzkidurak gauzatzea. SO etxebizitza eraikiko dira. 
Definitzea Altzibar auzorako iparraldeko sarbidea formalizatuko duen hiri-ingurune eta -
paisaia egokia . 
Adieraztea antolamendutik kanpo geratuko direla lehendik zeuden estalpeak, baratzak eta 
urbanizazioa (egungo kanpoko aparkalekua) . 

Gauzatzea Kaleberria eta Agerrealde lotuko dituen oinezkoentzako ipar-hegoaldeko 
ibilbidea; gaur egun konektatu gabeko guneak dira. 
Aparkaleku-falta konpontzea . SO plaza sortuko dira azalean eta 110-120 plaza eraikinaren 
barnean, horietatik gutxienez 66 pribatuak izango dira eta gainerakoak, publikoak. Beraz, 
100 aparkaleku publiko inguru lortuko dira. 

2.- lngurumen-azterketa estrategikoaren irismen-dokumentuaren edukia zehaztea 

lngurumen-azterlan estrategikoak honako gutxieneko edukia hartu beharko du barne: ingurumen

ebaluazioaren abenduaren 9ko 21/2013 Legearen IV. eranskinean eta plan eta programen 

ingurumen-ebaluazio estrategikoaren prozedura arautzen duen urriaren 16ko 211/2012 

Dekretuaren 11. eranskinean ezarritakoa (Dekretuaren l. eranskinean jasotakoa ere kontuan izan 

behar da) . 

Eremuaren ezaugarriak eta garatu nahi diren jarduketak kontuan izanik, gai hauek jaso beharko dira: 

A. lngurumen-helburu estrategiko eta iraunkortasun-printzipio eta -irizpide aplikagarriak 

lngurumen-azterketa estrategikoak berariaz justifikatu beharko du Planak nola ezartzen dituen 

araudietatik, estrategietatik eta oro har onartutako programetatik eratorritako ingurumen

helburuak; nagusiki, 2020rako IV. lngurumen Esparru Programaren helburu estrategikoak eta 

jarduketa-lerroak hartuko dira plana egiteko funtsezko oinarri gisa. Zehazki, kontuan hartu beharko 

da nola plana k barne hartzen duen 1.13.jarduketa-i ldoaren 9. jarduketa, zeinak honako hau ezartzen 

baitu: «Lurralde-antolamendu adimentsu bat ezartzearen alde egitea, zeinak populazio-dentsitate 

handiagoak lehenetsiko baititu eta lurzoruaren erabileren konbinazioa eta lurzoruaren 

kontsumoaren optimizazioa bultzatuko baititu, betiere lurzoruaren berrerabilera eta lehengoratzea 

lehenetsita ». 

Horrez gain, arau hauetan bildutako irizpideak jaso beharko ditu : Euskal Herriko lngurugiroa 

Babesteko otsailaren 27ko 3/1998 Lege Orokorra, urriaren 16ko 211/2012 Dekretua eta Euskal 

Autonomia Erkidegoko Natura Kontserbatzeko Legearen testu bategina onartzen duen apirilaren 

15eko 1/2014 Legegintzako Dekretua. 

Zehazki, garapen jasangarriko printzipio hauek zuzenduko dute planaren ingurumen-ebaluazioa: 

a) Lurzorua zentzuz erabiltzea eta lehendik ere artifizialduta dauden lurzoruen erabilera 
intentsiboa lehenestea, lurzoru naturala urbanizaziotik babestuz. 

b) Hiri-segregazioa, hiri-barreiadura eta mugikortasun behartua saihestea irisgarritasuna 
sustatzeko asmoz, lurzoruaren erabileren plangintza integratuaren, mugikortasunaren, eta 
hiri-egitura dentso, trinko eta konplexuen bidez. 

e) Lurzoruaren zigilatzea murriztea, lurzorua iraunkortasun handiagoz erabiliz eta ahal beste 
eginkizuni euts diezaion sustatuz. 

d) Lurraldean energiaren, uraren, hondakinen eta lurzoruen erabilera arduratsua bultzatzea. 

e) Habitatak eta espezieak, ingurumen naturala eta konektibitate ekologikoa zaindu eta 
hobetzea. 

f) Paisaiak artatu eta hobetzea. 

g) Energia-aurrezpena, energia berriztagarrien efizientzia eta erabilera sustatzea, baita 
kogenerazioa ere. 

h) Ur-masen egoera ekologiko ona lortzea, bai eta baliabidearen erabilera jasangarria ere. 

i) Arrisku naturalak gutxitzea. 

j) Aire garbia bermatzea, bai eta zarata eta argi-kutsadura handien mende bizi diren biztanleen 
kopurua murriztea ere. 

k) Klima-aldaketaren aurreko kalteberatasuna gutxitzen laguntzea, kaltea arintzeko neurriak 
eta egokitzeko neurriak integratuz. 

lngurumen-ebaluazio estrategikoak hau ere baloratu beharko du; proposatutako jarduerek nola 

integratzen dituzten ingurumen-helburu estrategikoak eta iraunkortasun-irizpideak, aipatu garapen 

jasangarriko printzipioetatik ondorioztatuak. Horretarako, helburuok betetzeko hartutako 

neurriak/irizpideak identifikatu beharko ditu . 

B. lngurumen-ebaluazioaren esparru geografikoa 

ALT-6 Altzibar Mendebaldea eremua Altzibar auzoaren mendebaldeko erpinean dago, hau da, 

Oiartzun hirigunetik hego-ekialdean. Hiri-ingurunean txertatutako lurzorua da, biziki antropizatua. 

Trapezio irregularra da eta 8.748 m2 ditu. lparralderantz Gl-3631 errepidetik (Done Petri kalea); 

hegoaldean, aparkaleku bat dago eta baratzeei dedikatutako lurrak beren estalpeekin. Neurri 

ertaineko eta handiko hainbat zuhaitz daude errepide eta aparkalekuaren arteko maldan. Gl-3631 

errepidetik iparraldeko eremuan, kuoten arteko aldea 8 m-koa da, eta larre batek estaltzen du . 

C. lngurumenaren aldetik garrantzitsuak diren eremuak 

Planaren eraginpean zu zenean dagoen esparrua ez da Natura 2000 sareko naturagune babestua, 

ezta inbentarioan sartutako gune babestua edo natura interesekoa ere. Ez da, ezta ere, EAEko 

Korridore Ekologikoen Sareko egitura-elementua, eta ez du inbentariatutako edo katalogatutako 

paisaia-baliorik. 

Hala ere, ingurumen-azterketa estrategikoan kontuan hartu beharko liratekeen inguruneko zenbait 

elementu hautematen dira, hala nola, eremuaren mugatik, iparraldean, SO m-ra doan Oiartzun ibaia. 

D. Jarduketak kokatzeko inguru desegokiak 

lngurumenaren aldetik problematikoak diren eta gerora proposamenak gauzatzean zaindu beharko 

diren eremuak detektatu beharko ditu ingurumen-azterketa estrategikoak. Eremuaren ingurumen

diagnostiko egoki bat egin beharko da haren harrera-gaitasuna, arrisku-guneak, eremu hauskor edo 

kalteberak eta abar ebaluatzeko. lngurumenaren ondorioetarako garrantzitsuak diren eremuak, 

txosten honetako a u rreko paragrafoan jasotakoak, Planaren jarduketak hartzeko desegokitzat jotzen 

dira, horrela egitea aurretik deskribatutako helburuen aurkakoa ba ilitzateke. 

Kontuan hartu beharreko ingurumen-arriskuei dagokienez, honako hauek dira esanguratsuenak: 

lngurumen-azterlan estrategikoak eremuaren ezaugarri geoteknikoak baloratu beharko ditu 

planak proposatzen duen garapeneko proposamena gauzatu ahal izateko. 

Kontuan hartu behar dira urriaren 16ko 213/2012 Dekretuaren arabera ezarritako kal itate 

akustikoko mugak (EAEko hots-kutsadurari buruzkoa da dekretua). Aipatutako dekretuko 

36. artikuluan xedatutakoa betetzeko, inpaktu akustikoari buruzko azterketa erantsi behar 

da aipatutako arauaren 37. artikuluan adierazitako edukiarekin. 

E. Aurretiazko kontsultetako erantzunen ingurumen-azterketa laburra 

Eraginpeko administrazio publikoei eta pertsona interesdunei egindako kontsulta-izapidean jasotako 

txostenetan aipatutako ingurumen-alderdirik garrantzitsuenei buruz, soilik aipatu behar da URA

Uraren Euskal Agentziaren txostenak adierazten duela eremuan ez dagoela uholde arriskurik. 

F. lngurumen-azterketa estrategikoan kontuan hartu behar diren funtsezko alderdien definizioa 

eta irismena 

Ebazpen honen 2. puntuan adierazi den moduan, ingurumen-azterlan estrategikoak lngurumen 

Ebaluazioari buruzko abenduaren 9ko 21/2013 legearen IV. eranskinean ezarritako edukia izan 

beharko du, eta hori urriaren 16ko 211/2012 Dekretuaren 11. eranskinean jasotzen denarekin osatu 

beharko da (planen eta programen ingurumen-ebaluazio estrategikoaren prozedura arautzen 

duena). 

Aurrekoarekin bat etorriz, garatzen diren atalek honako eskema metodologiko honi erantzun behar 

diote: 

l. Edukia, helburuak eta egokiak diren beste planeta programa batzuekiko harremanak 

2. lngurumenaren gaur egungo egoera 

3. lngurumenean egon daitezkeen ondorio esanguratsuak 

4. Prebentzio-, zuzentze- eta konpentsazio-neurriak. 

S. Aukerak hautatzeko prozesua. 

6. lngurumena zaintzeko programa. 

7. Laburpen ez-teknikoa. 

Ebaluatzen den dokumentuaren ezaugarriak direla eta, uste da ingurumen-azterketa estrategikoak 

(aurrerantzean, Azterketa) behean azaltzen diren alderdietan sakondu behar duela, adierazten den 

zabaltasun- eta zehaztasun-mailarekin: 

l. Edukia, helburuak eta beste plan eta programa batzuekiko harremanak 

Azterlanean Planaren helburu nagusien laburpen txikia jasoko da. Horrez gain, plana garatzearen 

ondorioz aurreikusten diren jarduketa berrien deskribapen xehatua jasoko du. 

Plana egitean, Azterketak era espezifikoan justifikatu beharko du nola hartu diren kontuan 

ingurumena babesteko helburuak eta printzipio eta irizpide jasangarriak, ebazpen honetako 2.A 

apartatuan jasoak. Justifikazio hori bai arauetan bai Planean bertan ezarritako adierazleen eta 

mugen erabi leran oinarrituko da. 

lngurumen-azterlan estrategikoak hierarkikoki goi-mailakoak diren lurralde- eta sektore
antolamenduko planekin bateragarria dela dioen azterketa bat aurkeztu beharko du. Zehazki, eta 
beste batzuen artean, honako plan hauek hartuko dira kontuan: 

EAEko Lurralde Antolamenduaren Gidalerroak (LAG) eta LAG horien Berrikuspena. 

Donostiako Eremu Funtzionalaren Lurralde Plan Partziala. 

EAEko lbaiak eta Errekak Antolatzeko Lurralde Plan Sektoriala . 

Gipuzkoako Bizikleta Bideen Lurra ldearen Arloko Plana. 

Oiartzungo Hiri Antolamendurako Plan Orokorra. 

Halaber, eremuari aplikatu beharreko gainerako planei dagokienez izan daitezkeen bigarren 
mailako ondorioak eta eragin metagarriak eta sinergikoak identifikatuko dira. Hemen 
identifikatutako ondorioak, halakorik izanez gero, planaren inpaktuak identifikatu eta baloratzeko 
apartatuan ebaluatuko dira. Helburu erkideak lortzea izango da xedea, eta horrez gain, beste 
planen helburu eta jarduketa-ildoekiko gainjartze, gatazka edo bateraezintasunak ager daitezkeen 
kasuetan HAPBaren jarduketarako alternatibak eba luatzea. 

2. lngurumenaren egungo egoera 

Azterketak ingurumenaren egungo egoeraren alderdi garrantzitsuak deskribatu beharko ditu, 
eragin nabarmenak jasan ditzaketen guneen ingurumen-ezaugarriak zehaztuz eta plana aplikatu 
ezean gune horiek izan dezaketen bilakaera azalduz, klima-aldaketa bera ere kontuan izanik. 

Planaren garapen-eremuaren ezaugarriak eta aurreikusitako jarduketak direla eta, Planaren 
garapenak eragina izan dezakeen ingurumeneko elementu guztiak identifikatu beharko dira. 

Era berean, garrantzitsua izan daitekeen edozein ingurumen-arazo identifikatu behar da, ebazpen 
honen Lehenengo C apartatuan identifikatu diren eremuei loturikoak bereziki, eta hirigintza
garapen berrietarako muga k, alegia, ebazpen honetako Lehenengo D apartatuan deskribatutakoak. 

Horrez gain, lurraldearen ingurumen-unitate homogeneoen definizio bat gauzatuko da horien 
paisaia-ezaugarrien eta baliabide naturalen azterketa integratutik abiatuta . 

Lehen aipatutako ingurumen-alderdiak era kartografikoan ad ierazi beharko dira, Planarekiko 
proportzioa duen eskalan. 

lngurumenaren gaur egungo egoeraren deskribapena ingurumen-ad ierazleen erabileran bermatu 
beharko da; horretarako, lngurumen Esparru Programaren adierazleen oinarrizko panelean 
jasotakoak erabili ahal izango dira, baita lurraldeari eta ingurumenari buruzko Eustatenak ere, eta 
Ebazpen honetako aurreko apartatuetan adierazitako ingurumen-helburuen bilakaerari buruzko 
informazio garrantzitsua eman dezaketen beste batzuk. 

Kontuan izan beharko dira, gutxienez, proposamenarekin alderatuta egungo egoerari dagozkion 
adierazle hauek: 

Lurzoru naturalaren ehunekoa, ez artifizializatua. 

Espazio libreetara zuzenduko den azaleraren ehunekoa . 

Komunikazio- eta garraio-azpiegituretara bideratutako azaleraren ehunekoa. 

Atmosfera-, soinu- eta argi-kutsaduraren adierazleak. 

Azterlanak aipatutako adierazleei buruzko datuak izan beharko ditu edo, halakorik ez badu, alderdi 
berak adierazten dituzten beste ad ierazle batzuei buruzkoa k, kasu bakoitzean datu zehatzak 
lortzeko zailtasunak justifikatuz, halakorik izatekotan. Era berean, proposatzen diren beste 
adierazle batzuei buruzko datuak jaso beharko ditu azterketak, ingurumen-zaintzako programa 
aplikatzeko erreferentziako ingurumen-egoera zehaztuta gera dadin. 

3. lngurumenean egon daitezkeen ondorio esanguratsuak. 

Apartatu honetan, ingurumenean eragin ditzakeen ondorio esanguratsuak aztertu beharko dira, 
honako alderdi hauek barnean hartuta : biodibertsitatea, biztanleria, giza osasuna, fauna, flora, 
lurra, ura, airea, kultura-ondarea - onda re historikoa barne- , klima-faktoreak, klima-aldaketan izan 
dezakeen eragina - bereziki, Planari lotutako karbono-aztarnaren ebaluazio egokia-, ondasun 
materialak, kultura-ondarea eta paisaia; faktore horien arteko interakzioa ere kontuan izan behar 
da, eragindako ekosistemek eskainitako ingurumen-zerbitzuak ere ebaluatuta . Eragin horiek 
barnean hartu behar dituzte zeharkako ondorioak, metaketak, sinergiak, epe labur, ertain eta 
luzerako eraginak, ondorio iraunkorrak eta aldi baterakoak, positiboak eta negatiboak. 

Azterlanak plana aplikatzearen ondorioz sortzen diren ekintzen eta ingurumenean eragin 
kaltegarriak izan ditzaketenen deskribapen zehatza garatuko du , bai Planaren helburuekin 
zuzenean lotuta daudenak, bai hura garatzeko beharrezkoak diren jarduketa erantsiak, bereziki, 
zeharka Oiartzun ibaian eragina izan dezaketen jardu ketak. 

Horrela identifikatutako ekintza bakoitzerako, espero daitezkeen ingurumen-ondorio gertagarriak 
deskribatuko dira eta, hala behar denean, ingurumen-ondorio kaltegarri jakin bat gertagaitza dela 
justifikatu beharko da. Eta identifikatutako inpaktu guztietatik berariaz nabarmendu beharko dira 
garra ntz itsutzat ha rtuta koa k. 

lngurumen-azterketa estrategikoak bermatu beharko du bete egir:'go direla 213/2012 Dekretuan 
ezarritako kalitate akustikoaren helburuak {213/ 2013 Dekretua, urriaren 16koa, Euskal Autonomia 

7 



Erkidegoko kutsadura akustikoari buruzkoa). Horretarako, inpaktu akustikoari buruzko azterketa 
bat aurkeztu beharko da. Azterketa horrek guneko eragin akustiko globala aurreikusi ahal izateko 
zarata-mapak eta ebaluazio akustikoak izan beharko ditu, aipatutako Euskal Autonomia Erkidegoko 
hots-kutsadurari buruzko urriaren 16ko 2013/2012 Dekretuaren 37. artikuluan adierazitako 
edukiarekin bat eginda. Besta lde, kontuan hartu beharko litzateke aurreikusitako trafikoa eta 
horren ondoriozko zarata handitzea. 

Planaren proposamenak kontuan izanda, a priori, esanguratsutzat jo daitezke ebazpen honen 
Lehenengo C apartatuan zehaztuta dauden ingurumen-balioekiko eraginak; bereziki, kontuan 
izanik Oiartzun ibaitiko hurbi ltasuna. Gainera, plana garatzeko jarduketek (lur-mugimenduak, 
eraispenak, eraikuntza lanak, etab.) airearen kalitatean eragina izango dute, argi-kutsadura, 
hondakinak, ustekabeko isurketak eta biztanleengan eragozpenak sortuko dituzte, partikulak, 
zarata eta bibrazioak gehitzen dire lako. 

4. Prebentzio-, zuzentze- eta konpentsazio-neurriak 

Aurreko apartatuan identifikatu diren ondorio esanguratsu bakoitzarentzat, ondoriook 
prebenitzeko, zuzentzeko edo, hala badagokie, konpentsatzeko aurreikusitako neurriak 
deskribatuko dira, eta, behar izanez gero, klima-aldaketan izan dezaketen eragina arintzeko eta 
horretara egokitu ahal izateko. Ahal den heinean, zehaztuko da proposatutako neurri bakoitza zer 
garapen-tresnatan ezarriko den. 

Horrez gain, ingurumen-azterketa estrategikoak aurreikuspen hau ere identifikatu beharko du: 
ingurumen-inpaktuaren ebaluazioa egitera behartuta dauden proiektuena, Plana etorkizuneko 
baimenerako marko edo esparru dutenena alegia. Hala badagokio, proiektuak gauzatzean 
sortutako eraginak gutxitzeko gidalerroak ere ezarriko dira. 

Neurri prebentibo eta zuzentzaileen artean, eremu hidrauliko publikoaren babesarekin zerikusia 
dutenak aurreikusiko dira, alde horretatik, bereziki kontuan hartuko dira Uraren Euskal Agentziaren 
txostenaren inguruko gogoetak. Horrez gain, proposatutako antolamenduak aldatutako lurrazalak 
lehengoratzea proposatuko da. 

Ha la badagokio, kalitate akustikoaren helburuetara iristeko behar diren neurriak ezarriko dira, 
EAEko hots-kutsadurari buruzko urriaren 16ko 213/2012 Dekretuko 40. artikuluan zehaztutakoaren 
a rabera. 

Azkenik, abenduaren 9ko 21/2013 Legeak, ingurumen-eba luazioari buruzkoak, eskatzen duenez, 
ingurumen-azterketa estrategikoak barnean hartuko ditu hainbat neurri, planak klima-aldaketan 
izan dezakeen eragina arinduko dutenak eta hartara egokitzera bideratuko dutenak. Xede horrekin, 
IHOBEk egindako gida metodologiko hauek erabili ahal izango dira erreferentzia gisa: «Kiima
aldaketara egokitzeko udal-programak egiteko gida. Udalsarea 211an-koadernoa» eta «Euskadiko 
Hirigintzaren Plangintzari buruzko eskuliburua klima-aldaketa arintzeko eta klima-aldaketara 
egokitzeko (IHOBE)». 

S. Alternatibak aukeratzeko prozesua 

Hauek hartuko ditu barnean : alternatibak hautatzeko prozesuaren laburpen arrazoitu bat, 
bideragarritasun teknikoa, ekonomikoa eta ingurumen-arlokoa eta Planaren helburuekiko bat
etortzea eta proportzionaltasuna justifikatuko dituena, batez ere ebazpen honetako 

Lehenengo.2.A apartatuan adierazitako ingurumen-helburuekikoak, ur-ibilguen babesarekin 
eta haiekin lotutako habitatekin, paisaiaren babesarekin eta arriskuen prebentzioarekin 
zerikusia dutenak nabarmenduta. 

lngurumen-azterketa estrategikoak barnean hartu behar du ezer ez egitearen aukera edeo O 
aukera. Bada, aukera horretan, Planaren eremuak gaur egungo egoeran jarraituko luke. Plana 
aplikatu ez eta gaur egungo egoeran jarraituz gero, aztertu beharko da zein izango litzatekeen arlo 
garrantzitsuen eboluzio gertagarriena. 

Proposatutako soluzioa justifikatu beharko da, eta jarduketen dimentsioari eta hedadurari ez ezik, 
aipamena egin beharko die horietako bakoitzerako dauden soluzio tekniko guztiei ere. 

Azterketa horretan ebaluazioa egiteko modua deskribatuko da, bai eta aurkitutako zailtasunak ere; 
esate baterako, eskatutako informazioa biltzean beharbada aurkitu diren gabezia teknikoak, edo 
ezagutza eta eskarmentu falta . 

Atala bukatzeko, hautatutako aukera argudiatu egin beharko da, eta bermatu egin beharko da 
hautatutako aukera teknikoki eta ingurumenari dagokionez bideragarria dela, eta ingurumenaren 
osagaiei ahalik eta afekzio txikiena eragiteko ahalegina egin beharko da. 

6. lngurumena zaintzeko programa 

Azterketak ingurumena zaintzeko programa bat garatuko du eta, bertan, Plana aplikatzeak 
dakartzan ondorioak berrikusteko aurreikusitako neurriak deskribatuko dira. lngurumena zaintzeko 
programan adierazleak deskribatuko dira eta, behar izanez gero, efektu esanguratsuenen 
erreferentziako balioak, bai positiboak bai negatiboak. 

Ebazpen honetako F.2 atala betetzeko proposatzen diren adierazleak jaso egin beharko ditu 
azterketan ingurumena zaintzeko programak eta, kasuan-kasuan, datuak zein periodikotasun eta 
metodologiaren bidez jasoko diren azaltzeko proposamen zehatz bat ere bai. 

7. La bu rpen ez-teknikoa 

Azterketak barnean hartuko du aurreko epigrafeen arabera emandako informazioaren laburpen 
ez-tekniko bat, herritarrek oro har ulertzeko moduko eta aztertutako alderdi guztiak lantzen dituen 
informazio zehatzarekin, baita informazio grafikoarekin ere, dokumentu autoaskia eta 
azterketarekiko berarekiko independentea izan dadin. 

G. Jendaurreko informazioaren eta kontsulten modalitateak, iraupena eta epeak zehaztea 

Organo substantiboak, edo, hala badagokio, organo sustatzaileak (aztergai dugun honetan biak bat 
datoz) Plan honen hasierako bertsioa eta ingurumen-azterketa estrategikoa jendaurrean jarriko ditu, 
gutxienez, 45 egunez. Abenduaren 9ko 21/2013 Legearen 19. artikuluan ezarritakoaren arabera, 
lngurumen Administrazioaren Zuzendaritzak kontsultatutako organismoen iritzia jaso beharko du 
gutxienez. 

Abenduaren 9ko 21/2013 Legearen 17. artikuluaren arabera, gehienez ere hamabost hilabeteko 
epea izango da Azterketa eta arauaren 20., 21., 22. eta 23. artikuluetan aurreikusitako kontsultak 
egiteko eta informazio publikoaren prozedura betetzeko, irismen-dokumentu hau erakunde 
sustatzaileari jakinarazten zaion egunetik aurrera . 

H. Hasierako onespenaren ondoren, sustatzaileak kontsultatu beharko dituen eraginpeko 

administrazio publikoak eta publiko interesduna 

Urriaren 16ko 211/2012 Dekretuak 12. artikuluan eta abenduaren 9ko 21/2013 Legeak 22. artikuluan 

xedatuaren ondorioetarako, ebazpen honetako kontsulten izapidea betetzeko erabilitako zerrenda 

hartuko da gai honen eraginpeko administrazio publikoen eta interesdunen zerrenda osatzeko, 

aipatu abenduaren 9ko 21/2013 Legearen 30. artikuluaren arabera . lngurumen-organoak, ebazpen 

honetako aurreko ataletan aipatu bezala, honako hauei kontsulta egin die: 

- Eusko Jaurlaritzako Kultura Onda rearen Zuzendaritza. 

- Eusko Jaurlaritzako Osasun Publikoaren eta Adikzioen Zuzendaritza. 

- URA. Uraren Euskal Agentzia. 

- Gipuzkoako Foru Aldundiko Kultura Zuzendaritza Nagusia. 

- Gipuzkoako Ekologistak Martxan elkartea. 

- Eguzkizaleak aisialdirako elkartea . 

l. Dokumentazioa aurkezteko jarraibideak 

Abenduaren 9ko 21/2013 Legearen 16. artikuluaren arabera, kualifikazio profesionalei eta goi

mailako hezkuntzari buruzko arauen arabera behar besteko gaitasun teknikoa duten pertsonek 

egingo dute ingurumen-azterketa estrategikoa, zeinak Legearen eskakizunak betetzeko behar den 

kalitatea izango baitu . Agiri horrek eta haren eranskin guztiek (eragin akustikoari buruzko azterketak, 

adibidez) pertsona horiek identifikatu beharko dituzte, eta horien tituluak eta, hala badagokio, 

lanbide arautua adierazi beharko dituzte. Hauekjaso beharko dira identifikazio horren barruan: izen

abizenak eta nortasun-agiri nazionalaren kodea edo helburu berberak dituen beste dokumentu bat 

(elkargoko zenbakia adieraziz gero, elkargo profesional zehatz baten erregistroarekin bat egin 

beharko du) . Gainera, amaiera-data eta pertsona horien sinadura jasoko dira . Dokumentuaren 

edukien eta informazioaren fidagarritasunaren erantzule izango dira horiek, salbu eta 

Administraziotik ere frogagarrian jasotako datuei dagokienez. 

Dokumentazioa aurkezteko, jarraibide hauek bete beharko dira: 

l. lngurumen-adierazpen estrategikoaren eskaerarekin batera aurkeztutako dokumentuek behar 

den koherentzia errespetatu beharko dute, bai haien artean bai aurretik aurkeztutakoekin, 

halakorik bada; hartara, ez da oztopatuko erabakia hartu behar duten administrazio-organoen lana, 

baizik eta erraztu egingo da. 

2. Arreta berezia jarri beharko da kasu bakoitzean dokumentu teknikoen atalak haien artean 

erlazionatzea ahalbidetzen duten datuak adieraztean (esaterako, atal batean proiektuko ekintzak 

deskribatzen badira eta beste batean ekintza horiek eragindako ingurumen-inpaktuak, bi kasuetan 

ekintzak izen berarekin aipatu beharko dira). 

3. Beharrezkoa balitz, datuak zein iturritatik lortu diren adierazi behar da. 

4. Behar den apartatuetan, planaren, programaren edo proiektuaren dokumentazio grafikoa eta 

kartografikoa gehitu beharko da (gutxienez, Planaren eremuaren eta aurreikusitako jarduketen 

informazio kartografikoa aurkeztuko da) . Planoak PDF formatuan aurkeztu beharko dira, eta 

geoerreferentziatuta egon beharko dute; hau da, PDFek eremuaren koordenatuak jaso beharko 

dituzte UTM30N ETRS89 erreferentzia-sistema ofizialean. 

S. Analisi teknikoa behar bezala egin ahal izateko, pantailaratzeko PDF formatuko artxiboez gain, 

planoen kopia gehigarri bat entregatu beharko da, shape formatuan (UTM30N ETRS89 

erreferentzia-sistema erabilita), eta ezingo da 10Mb baino gehiagokoa izan. Shape fitxategi 

horretan, honako lau fitxategi hauek txertatuko dira, ZIP bakar batean : .shp, .shx, .dbf, .prj . 

Lau fitxategiak bilduko dituen «eremua.zip» shape konprimatuaren adibidea: 

eremua_adibidea.shp 

eremua_adibidea.shx 

eremua_adibidea.dbf 

eremua_adibidea.prj 

6. Plano guztiak kodearekin eta tituluarekin identifikatu behar dira. Halaber, honako hauek adierazi 

beharko dira : irudikatutako datuak zuzen interpretatzeko behar diren azalpenak eta sinboloak; 

eskala grafikoa eta zenbakizkoa, inprimatzeko formatua adierazita; sinadura eta noiz egin den. 

7. Jatorrizko eskalatik murriztutako planoak aurkeztuz gero, planoan jatorrian adierazitako eskala 

zuzendu beharko da, hor retan oinarrituz egindako neurketek zalantzarik sor ez dezaten. 

8. Testuetan zehar aipatutako eranskin, irudi, plano edo argazki guztiak aurkeztu beharko dira 

dokumentazioarekin batera. Erreferentzia horiek kasuan kasuko elementua erraz aurkitzeko 

moduan egingo dira, argi eta garbi. 

9. lnformazio jakin bat dokumentuko apartaturen baten zuzenketa gisa aurkeztekotan, eta aldi 

berean espedientean zuzendu nahi den apartatua mantentzen bada, informazio berriak adierazi 

beharko ditu zuzenketaren ondorioz jatorrizko dokumentuan ezeztatutzat edo ordezkatutzat jo 

beharreko kapituluak, orrialdeak, epigrafeak, apartatuak, lerrokadak, esaldiak, koadroak, irudiak, 

planoak eta abar. Aurreko informazioren bat osatzen edo zuzentzen duen informazioak egoera 

horren berri eman beharko du hasieran. Eskaera bat zuzentzeko aipatutako jarraibideak betetzen 

ez badira, izapide gehigarri bat eskatu ahal izango da, kontraesanezko edo inkongruenteak izan 

daitezkeen alderdiak argitzeko, eta horrek atzerapena eragin dezake prozeduraren ebazpenean. 

10. Eskaera IKS-eem sistemaren bidez aurkeztu beharko da, aplika daitezkeen eta lngurumen, 

Lurralde Plangintza eta Etxebizitza Sailaren webgunean eskura daitezkeen fitxak eta inprimakiak 

erabilita; zehazki, helbide honetan : 

htt p ://www. e us kad i .eus/i nforma zioa/i ngu ru me na ri -bu ruzko-iza pide-e lektron i koe n-gida/we bO 1-

a2inguru/eu/ 

11. Dokumentu bat .pdf formatuan aurkezten denean, gehienez 30MB izango ditu, eta bilaketak 

egitea ahalbidetu beharko du. Dokumentu handiagoak zatitu egin beharko dira, sisteman sartzeko. 

12. Aurkeztutako dokumentazio guztiaren aurkibide osoa txertatuko da, adierazitako 

apartatuetako bakoitza zein orrialdetan dagoen zehaztuta . Aurkibidea aurkeztean .pdf dokumentu 

baterako, adierazitako orrialde-zenbakia bat etorriko da orrialde hori aurkitzeko irakurketa

programaren «Joan orrialde honetara» aginduan adierazi behar denarekin. 

13. Organo sustatzaileak, datuak igortzean, datu pertsonalak babesteari buruzko araudia betetzen 

duela bermatu beharko du beti . 

Bigarrena. Ebazpen hau Oiartzungo Udalari jakinaraztea. 

.... ...... .......... .................. ... . 
::::<;p~if.i~~:Y.~#-:9. \: 

Hirugarrena. Ebazpen hau lngurumen, Lurralde Plangintza eta Etxebizitza Sailaren webgunean 

argitaratzeko agintzea. 

Vitoria-Gasteiz, 2019ko abuztuaren 8a . 

lngurumen Administrazioaren zuzendaria 

Director de Administración Ambiental 

IVAN PEDREIRA LANCHAS 

